Ini Sa Igsulat I Pabelo Diya Si
TITO

Ini Denu Sa Igsulat I Pabelo Diya Si Tito

Na, etaw Geligu Tito i owoy batabata pela egoh iya. Migpigtuu dé diya si
Hésus Kelistu dana di migdineg sa ketegudon i Pabelo. Agulé egbuligan di Pabelo
i diya sa galebek di egtegudon, owoy tigtu kesaligan ma.

Egoh da mig-angay eglengen diya sa medoo menuwa sa anay kena i Pabelo
migtegudon, iya sa sebaen inangayan da sa pungul Kelita. Agulé egoh da buyu dé
eglegkang dahiya, sinasa i Pabelo Tito i ani mugpa pela dahiya ani ipaten di sa
medoo etaw egpigtuu diya si Hésus.

Na, diya siini sulat, tinult i Pabelo Tito i denu sa kehemili di sa medoo
kaunutan diya sa umpungan i Hésus owoy denu sa mepion adat da. Sinasa
di ma ani hawidan di sa medoo tegetulti butbut, entt ka dana sa ketulti da
egkesesigbolow sa medoo etaw i Hésus Kelistu owoy egkesesegumalay da ma.
Huenan di, igtulti i Pabelo sa mepion adat sa medoo etaw egpigtuu ani melanih
sa keugpa da.

Ini Sa Edungan Kagi I Pabelo Diya Si Tito

1 1Na, si Pabelo a egsulat ini i. Aken sa udipen i Nemula owoy

sa salu i Hésus Kelistu ma. Sinugl a ani pebagelen ku sa
kepigtuu sa medoo etaw hinemili i Nemula owoy pelabelen ku ma
sa penemdem da denu sa tuu tegudon pinigtuu ta. 2Sinugli a ma ani
ipetiig ku diya kenagda duen sa lalu enda meelut di eg-angat-angatan
ta igpasad i Nemula egoh sa tana enda pa duen. Enda egbutbut
Nemula i, 3huenan di egoh di neuma dé sa pasad di, igpehaa di dé
iya wé dana sa tegudon di. Iya sa tuu tegudon igsalig di diya kenak
owoy sa egtulonen ku, enu ka aken sa sinugu i Nemula, sa tegealuk
kenita.

4Egsulat a diya keniko, Tito, sa tuu anak ku dana sa nita kepigtuu
nesesebaen daa.

Egsimba a ani mekehaa ka sa mepion ketabang ipeuloy i Nemula owoy
sa melanih keugpa yu dana sa Ema ta si Nemula owoy si Dati Hésus
Kelistu sa tegealuk kenita.

Ini Denu Sa Kegelal I Tito Sa Medoo Kaunutan

5Na, iya sa pesuwan di sinalidan ku kuna diya sa pungul Kelita ani
uman ka pa tumulll denu sa enda pa negulub diya sa medoo umpungan i
Hésus dahiya ani hemilien ko ma sa medoo maama gelalen ko kaunutan
diya sa uman sebaen menuwa. Yaka egkelipeng duu sa tapay igtulu
ku diya keniko, 6 guwaen ku iya sa kaunutan da mebaluy gelalen ko,
sa maama metiengaw adat sa épé sebaen daa sawa. Mepion ma amuk
pulung egpigtuu sa anak di owoy mipedu da ma; enda mebaluy di amuk
medaet sa adat da ataw ka tegetipay da sa egsugl kenagda. 7Iya maen
di ya enu ka sa maama kaunutan diya sa umpungan i Hésus, mebaluy
kagdi sa sinaligan i Nemula. Enda mebaluy di amuk duen sa egbaelan di
mesigbolow etaw, owoy enda ma mebaluy di amuk pedakelen di kagdi
ataw ka biglanggeten ataw ka tegepehilu ataw ka mebalaw ataw ka big-
imawen pilak. 8 Dodoo iya polo sa adat di, miadat diya sa medoo duma di
owoy eg-udesan di daa sa mepion adat, owoy metuda ma sa penemdem
di. Mipedu ma owoy metiengaw owoy mebagel eg-ipat sa hagdi pedu.
9Egpeelesen di ma sa kagi i Nemula pulung tuu ani milantek sa tegudon
itulti di ani metepelan di ma sa medoo egsigbolow sa tegudon.

10Tya sa kagi ku diya keniko enti ka duen medoo maama tegetipay
sa tuu uledin. Uloy kagi daa sa eg-ikagiyen da egtulti owoy tegeakal da
daa. Iya sa etaw tigtu eg-ikagiyen ku sa medoo Hudiyu, sa tegepedakel
sa adat da egpekelaing ipat. 11 Dodoo hawidi ko kagda langun, ent ka
egpedaetan da daa kepigtuu sa medoo etaw, owoy medoo ma sa malayan
da egbogowen da dana da egtulli sa medoo tegudon enda mepion di
enu ka egpantiyali da daa. 12 Taa ko, hih. Apiya sa sebaen tegetulu etaw
Kelita egoh anay, iya sa guwaen di, “Tapay doo tegebutbut sa medoo etaw
tegeKelita owoy laga da medoo alimaw. Meibeg da egkaen owoy tigtu
pauken da ma.” 13Na, tuu iya wé inikagi di. Huenan di, indaw ko temu
sa medoo tegeKelita egpigtuu ani kumebagel sa kepigtuu da, 14ani enda
eg-unut da diya sa medoo tegudon Hudiyu laga telaki, ataw ka sa medoo
balangan hinawidan sa etaw eg-eked sa tuu tegudon. 15 Amuk metiengaw
sa pedu ta, metiengaw ma doo sa adat ta owoy metuuwan ma Nemula
i diya kenita. Dodoo sa medoo etaw lebeg pedu enda egpigtuu, enda
metuuwan Nemula i diya kenagda ent ka tapay da doo medaet diya sa
kehaa di dana sa pedu da medaet. Subela sa kedaet da enti ka nedaetan
ma sa penemdem da owoy sa ugpu pedu da egsigbolow sa medaet
egbaelan da. 16 Apiya di pa guwaen da egkelayaman da Nemula i, igpehaa
da doo sa keeked da kenagdi dana sa medoo egbaelan da. Tété da doo

diya sa kehaa di owoy tegetipay da sa uledin di owoy enda egkegaga da
duu egbael sa mepion.

Ini Sa Tuu Adat Etaw Egpigtuu Ipetulu I Pabelo Diya Si Tito

2 1Na kuna, tului ko sa adat pulung mepion nekeunut diya sa tuu

tegudon. 2 Tulli ko ma sa medoo lukes maama ani enda uminem
da mekehilu, ani mipedu da eg-ipat sa langun egbaelan da owoy sa
penemdem da. Iya maen di ya ani kumebagel sa kepigtuu da owoy sa
kehidu da owoy sa ketigkel da eg-unut diya sa tuu tegudon.

3Diya ma, tulli ko ma sa medoo lukes bayi ani metiengaw ma sa adat da.
Enda mepion di amuk tegesumbung da ataw ka laga da egkeudipen dana
sa medoo mekehilu. Dodoo mepion amuk meketulti da polo sa mepion adat
4ani tabangan da sa medoo bayi magtu migsawa ani hiduwan da sa sawa da
owoy sa medoo anak da. 5Tuluen da ma kagda ani mipedu da, owoy enda
egpenemdem da sa duma maama, owoy ipaten da ma sa dalesan da, owoy
mehidu da ma, owoy adatan da ma sa sawa da. Amuk hediya sa adat da,
enda mesigbolow di etaw sa kagi i Nemula itulti ké.

6Diya ma, tulli ko ma sa medoo maama batabata pelawa ani mebagel
da eg-ipat sa hagda pedu. 7Owoy kuna ma, tuliki ko sa langun adat ko
ani meilingan sa medoo etaw sa egbaelan ko. Amuk egtultu ka, pehauwi
ko ma sa pedu ko metuda owoy mipedu, 8 owoy ilingi ko ma sa keikagi
milantek enda mesigbolow di etaw. Amuk hediya, metepelan sa kuntela
ko enti ka enda duen sa medaet binaelan ta metulon di.

9-10 Diya ma, tultt ko ma sa medoo udipen ani enda duen sa kena da
tumipay diya sa kaunutan da, enti ka pulung mepion sa egbaelan da. Enda
mepion di amuk tegesigbolow da ataw ka tegepenakaw, dodoo mepion polo
amuk kesaligan da temt ani metuuwan sa medoo etaw diya sa tegudon denu
si Nemula, sa atung eg-aluk kenita, dana sa langun egbaelan da mepion.

11Na, pangunuti yu langun siini medoo igsugu ku ent ka igpehaa dé
sa mepion ketabang i Nemula ani mealukan sa langun etaw. 12Dana sa
mepion ketabang di, metult i Nemula kita ani meekedan ta sa ketipay ta
kenagdi owoy sa kekeiyap ta sa medoo medaet diya tana, ani mipedu ki
polo owoy metiengaw sa adat ta owoy meunutan ta ma sa uyot i Nemula
egoh ta pela eg-ugpa diya tana. 13Iya sa mepion adat ta ligo ta eg-angat-
angat siedo agdaw egkeiyapan ta humaa egoh di ipehaa sa senang i Hésus
Kelistu, sa tigtu Nemula ta tegealuk kenita. 14Kagdi sa migbegay sa lawa
di egoh di nematay ani eg-alukan di kita diya sa ketaka ta egtipay diya si
Nemula, ani petiengawen di ma sa medoo etaw hinemili di ani mebaluy
kita sa etaw di eg-udes sa medoo mepion egbaelan.

15Na, uman ko tului siini igsulat ku. Uman ko ma pebagel sa ketult ko
owoy sa keindaw ko dana sa egkegaga ko igbegay i Nemula. Enda mepion
di amuk duen pesuwan ko peumaumaan ka etaw.

Ini Sa Medoo Igsasa I Pabelo Diya Sa Medoo Etaw Egpigtuu

1Na, pepetulengtulengi ko sa medoo etaw i Hésus ani adatan da sa
medoo épé egkegaga owoy sa medoo kaunutan da, ani mangunut
da ma diya kenagda owoy duen ma pedu da egbael sa langun balangan
mepion. 2 Tull ko kagda ani enda duen etaw sumbungen da ani enda ma
egsesigbolowoy da, dodoo melungoy polo sa pedu da diya sa medoo duma
da owoy adatan da ma sa langun etaw.

3 Apiya kita ma egoh anay, tigtu ki enda milantek owoy lampawi ki ma
owoy neakalan ki ma denu sa medaet binaelan ta. Laga ki neudipen diya
sa medoo egkeiyapan sa lawa ta owoy diya sa medoo kepionon nanam ta
ma. Medeuma ki owoy tegepangabiyu ki, owoy kinelepuhan ki etaw owoy
taka ki ma egkeselepuh. 4 Apiya di pa iya sa adat ta egoh anay, si Nemula
sa tegealuk kenita, igpehaa di doo sa dakel pedu di owoy sa kehidu di
kenita, 5ent ka inalukan di dé kita. Sa kealuk di kenita, beken dana sa
medoo mepion binaelan ta, dodoo dana polo sa hagdi kehidu. Inalukan
di kita dana sa kepedigus di kenita sa pesuwan di neanak di kita owoy
dana ma sa Metiengaw Suguy di migpeluman sa pedu ta. 6 Tigtu dakel sa
ketabang di kenita, entt ka pinesubela di mighudud sa Metiengaw Suguy
di diya kenita dana i Hésus Kelistu sa tegealuk kenita. 7Iya sa binaelan di
ani petiengawen i Nemula kita diya sa kehaa di dana sa mepion ketabang
ipeuloy di, ani dumuen sa lalti ta enda meelut di sa eg-angat-angatan ta.
8Na, tigtu tuu siini inikagi ku.

Na, ungaya ku peges ko diya sa medoo etaw sa igtulu ku diya siini
sulat ku, ani udesan sa langun egpigtuu diya si Nemula sa medoo mepion
egbaelan da, ent ka iya sa mepion ilingan da owoy metabangan ma sa
medoo etaw. Dodoo, yaka eg-unut duu sa medoo kesesigbolowoy etaw
enda duen lantek, sa denu sa medoo tupl ta owoy denu sa medoo uledin
igsugkow i Mosis. Enda duen ulan iya wé, enti ka iya sa legkangan sa
medoo samuk owoy enda ma meketabang di diya sa kepigtuu ta. 10 Amuk
duen etaw diya keniyu tegesigbolow ani egkeduwa sa pedu sa medoo
etaw i Hésus, indaw ko. Amuk segulé ataw ka duwa gulé sa keindaw
ko, dodoo amuk tapay doo enda egpigtuu di, yoko dé egpehaa duu adat,
11enu ka netiigan ko nehali sa pedu di owoy medeuma iya wé etaw.
Petuuwen di sa ketamanan di medaet dana sa sala di.

Ini Sa Sabuhanan Kagi I Pabelo Diya Si Tito

12Na, peangayen ku diya keniko Alitimas i ataw ka si Tikiko. Amuk
tumebow diyan, udes ka angay telabuk kenak dutu Nikopolis do, ent
ka iya sa pedu ku mugpa a dutu taman enda meelut di sa lugay sa
tana megenaw. 13 Udes ka tabang diya si Sinas sa abugadu, owoy si
Apolos, denu sa keipanaw da. Hahaa ko ani enda kumulang sa gastu

da. 14Mepion ma amuk ilingan sa medoo duma ta egpigtuu sa mepion
egbaelan ko ani tabangan da ma sa medoo duma da egkelikutan, ani
enda uloy di sa kepigtuu da.

15Na, sa langun duma ku dahini, ipetulon da diya keniko sa mepion
pedu da. Tulon ko ma sa mepion pedu ké diya sa medoo duma ko eghidu
kenami dana sa kepigtuu ta nesesebaen.

Egsimba a ani mekehaa yu langun sa mepion ketabang ipeuloy i
Nemula.

Na, taman iya daa sa kagi ku. Si Pabelo

